
Wann da Winta kimmt.
Wia da Dezemba da is, zählt mar ah schau af

an Schnee. Liegt nu koana, so hofft ma sö
'n vo

oan Tag af 'n anan, denn nix is widaliga, wia fo
a fchneeleofa Wintatag, der oan das ganz Dasein
so schwarzgraw" stimmt, als wiara felm is.
Und nacha d' Kinar erscht! Bsundas d' Buam,

dö kinnans ja frei gar nimma dawarten. „Manns •

na schon schneibat!" sagn s' und druckan d' Nasn
af d' Fenstascheibn und guckan und guckan, ob denn
nu koa weiß's Flankal zan Bodn fallt. D' Schlittn
hättn f schon hergricht. Glöckal und Schällerl
Ham s' dran und ganz neue Zugschnür. D' Schie-
nan Hand gsoafingt, damits bössa geht, und dort
und da hat oana sogar an schen Anstrich. Da
Sattla streichts so schen an, brinnreot in da Färb
und draf weißgelbe Stroafal und Schnörgln. D'
Schulmoastabuam und in Bada sei Techtal Ham
sö d' Schlittschuah schon putzt und schaun oll Tag,
ob in Stögmoar sei Teicht nu nöt gfrert is. Anane
Buam wieda richtn sö d' Eisstöck. Wann d' Ring
lödi sän, stölln s' d' Stöck in a Wassa, denn aft
gschwillt a und Ring und Stock habnt inand, wia
Klewan und Bamwoll. Dassewi tan ah dö Greoßn,
denn 's Eisschoißn is a schens Gspiel und riegelt
z'glei 's Bluat af.

1 schwarzgrau.

